
RAG GAURI DIKAP:
Guru Nanak, Guru Ram Das, Guru Arjan

Peteïnte ha’e mayma apojare; ko’äva ojejapo Guru añetete apoporämbyrupi.

Ye gar kirat akije

Upe py’a (óga)  kuimba’ekuéra marangatu  ojepy’amongetaha Ñandejárare  ha opurahei Imomba’eguasu.

Upe tekópe, ojepy’amongeta hese ha opurahei Imomba’eguasu vy’apope.

Hee, opurahei Karai py’aguasu puraheikuéra.

Che ame’ëta che rekovepe purahei ome’ëva  py’aguapy opave’ÿva
.

1.

Ára ha ára pe Karai  oma’ë  ha ome’ë mayma ita’yra kuérapeguarä.

Pe me’ëhára tuichaiteva ohecha  mayma hekotëvekuéra.

Avave ndaukatui  ombohepy  Ijopoi kuérape,

Upeicharamo, ¿Mba’eicha peteï ikatuta  omoaranduchauka  pe  Me’ëhárape?

2.

Pe ára Kichiha-änga  Ikaraindive ñemenda oñemoïma.

Ha angirukuéra,  pemonandi  pe ñandyry mborayhu amo ogajeikehápe,

Ha eme’ë cheve mayma hovasakuéra, 

Che taikuaa   peteï joaju porä jepeva  che karaindive.

3.
Ko ñehenoi  ha   ñuväitï ojemondo hina

Opavave ogapýpe  ára ha ára,

Peicharamo  anique ñanderesarai pe Peteï ohenoivape.

Ha Nanak, pe ára oñemo’agüi ohovo maympe.

4.

RAG ASA, GURU NANAK
Oï poteï shastras(  ipoteï apohara   ha ipoteï jeporavorape  mbo’eapo reheguakuéra ndive,

Katu mayma mbo’ehára kuera  ha’e Karai Peteïete,  ojehechaukáva yvyporape hetaiterei reko ambue rupi.

¡Ha Ñandejára¡ pe ohechaukáva nemomoräha, ha’e  iporäveva;  omuña pe tape ombotuicháva Ñandejárape.

1. pa’ü

Peicha ramo umi aravo’ive, aravo’i, aravo, ára ha jasy kuéra ojejapo peteï kuarahygui,  ha upeva rupi  arajere rehegua kuéra avei,

Peicha avei  oï peteïete Ñandeapohare, ouvagui opavave hetaichagua tekokuéra.

2.

RAG DANASRI, GURU NANAK
Pe yvaga ha’e   ñaembe hovyngy, pe kuarahy ha jasy ha’e  Nderesapeha kuéra,

Umi mbyja hapekuerare  ha’e   nderekovemarängatu pypegua  kuéra
Umi ka’avy sándalorehegua   ha’e Ndery’akuäporävakuera, Nde jepejuhapyso pe yvytukangy.

Ko’äva, opavave ka’avo kuéra yvotyndive  oï  Nde py renondépe  temikuaave’ëramo.

Pe ñembojoja ijeheguireíva ipu vy’apope,  shabad  poräiteicha   pe  mimby kyrÿi.

¿Mba’e ambue  momba’eguasu ikatu oñembojoja   tesapekuéra toryvereko  oïvaguiveichaitendive?

1. pa’ü

Hetaiterei rasa ha’e Nde resa kuéra, katu Nde dneguerekoi tesa;

Hetaiterei rasa ha’e Nde rekokuéra, katu Nde ndeguerekoi teko;

Hetaiterei rasa ha’e Nde py poty kuéra, katu Nde nde ndereguerekoi py;

Hetaiterei rasa ha’e Nde tï rehetü haguä, katu Nde na netïri.

Che aime payepe ahechavo Nde ñembosarai porämbajepe.

2.
Oï peteï tesape,  omomimbiva ha’ete opavave mba’e.

Guru rekombo’e rupi  tesape tupä rehegua ojehecha.

Taha’e ombovy’ava Ñandejárape, upeva ha’e momba’eguasu añeteteva.

3.

Che ánga oï ipajehape momorähéi tupä reheguagui;

He’ë umiva, he’ëterei cheve. Ára ha pyharepe ahechaga’u.

Aime pe vyra’i hasëvaicha, “Pio, pio,”

Aha’arövo ahupytyhagua  pe  y  tyky  nde  Mba’eporä   rykuere’ëteriva, ikatuhagüa aiko Nde rera jurujaipe.

4.

RAG GAORI PURBI: GURU RAM DAS
Che rete  henyhë  taguyrö ha pochygui,

Katu  ajuhuguive gurupe, ndaipu’akaveima  che rehe.

Che  po’a mongaraipyre  che gueraha Guru añetete rendápe
Ha che ñe’ä ohupyty  pe  Karai  tupao mborayhupe peteï tenda  opave’ÿva  .

Emomaitei  marangatúpe nde po oñondivehape; eñesü Henondépe.

Ko’äva ha’e  tembiapo   hekomarangatu tuichava .

1.pa’ü

Umi ohayhúva yvy ape’ári guape   ndo guerohyi   Ñandejára pohäno kuaa 
Oï rupi    yjapytepekuéra  jekutuhápe pe  teko ñuatï.

Oguatavo, pe ñuatï oñeñotÿve ohovo; 

Hasy hasyve ohovo ha  ipahape  ogueru ñemano hi’arikuéra.

2.

Umi itupaovy’a añeteteva  oï jepytehape Ñandejára Rérape, 

Ha ndoguerekoveima  kyhyje  ha tasy  tekove ha ñemano ndaipapyräivagui.

Joajuhape Ñandejára ndive, pe ijapyra’ÿva, opa  arapy ha yvagapyre oï ñemomarangatuhape  .

3.

Ha Ñandejára, pe tuichaveva tuichava kuéragui, che pytyvömina  che ndaguerekoirupi  jerekoha ha  ndaikatuveima.

Nde Rera  ha’e  che rembi’u   ha che jokoha,  ha  upe Térape ajuhuvaekue  vy’a  ha py’aguapy.

RAG GAORI  PURBI:   GURU ARJAN
Pe hendu che angiru kuéra,  pe’ëme ajerure 

Ko’agä  ha’e  sapy’a  jaipytÿvo hagüa marangatukuérape, ha  rehonende’avo  katupyry rechauka  ko’ape, nde reikoveta  jurujaipe katuinte.

Ára ha ára   egueraha ko tekovepe  agüive ijapyra  kyhyjehagui,  peicharamo ehecha  ha eheka gurupe ne apytu’üme, ha emyatyrö ne   ñeme’ëjeyvaerä.  
   





















1.pa’ü

Ko arapy oï jepytehape  peteï mba’ejere  hekoaña ha  iñañavape, katu  umi Ñandejára änga potï kuéra  oytata upevarupi.

Pe Ñandejára omombayva, hoy’u pe Téra rykuere’ëteri,  ha ojapo   tekoñe’ëme Ñandejára poräite asype.

2.

Eipuru ko tekove rehupytyhagüa  tembipota   rejapovaerä,  ha Guru rupi, Ñandejára outa oiko nendive.

Rejuhuta  tasy’ÿme  nde roga eñeteteva, ha  opata  pe   mba’asy   ko teñoï  ha ñemano jere opave’ÿvarehegua 
3.

Ha Karai,  che ñe’ä ryepypegua, Nde, katuinte cheve reme’ëva ajerureva Ndeve,

Ejapo ko’äga   ko  che rechanga’u peteïete .

Nanak, Nde  rembiguai, oñembo’e ikatu haguä  oujevy Ne Marangatukuéra  py  guype pe  kuruvi.

4.

Umi imarä’yva ha’e Ñandejára mba’e ha Ñandejára mba’eta puáka
( aranduka kuaapavë Indurehegua

